
11. Kap.
St. Johannes





Lasarus jabmam læ;

15 ja ilost læm din ditti, go im dobbe læm, vai jakkebættet; mutto vuolggop mi su lusa.

16 De celki Thomas, — mi namaid jubmičan mafsa, — ærra mattajegjidi: vuolggop maida mi soin jabmet.

17 De bođi Jesus, ja gavnai su jo njællja bæive havdest orromen.

18 — Mutto Bethania lakka Jerusalem læi, vit nubbe lokkai stadiai muddost. —

19 Ja ædnag Judalaǯak boattam legje Martha ja Maria lusa, sodnu jeđđit veljasga ditti.

20 Go Martha dal gulai Jesus boattemen, de manai son su audald; mutto Maria viesost čokai.

21 De celki Martha Jesusi: hærra! go don lifčik dast læmaš, de velljam i lifči jabmam.

22 Mutto maida dal mon dieđam, atte maidikkenessi Ibmelest don rokkadallak, Ibmel dunji adda.

23 Jesus sunji celki: du velljad bajasčuoǯǯelet galgga.

24 Martha sunji cælkka: dieđam, son bajasčuoǯǯelæme sist bajasčuoǯǯelæmen læ maŋemuš bæive.

25 Jesus sunji celki: mon bajasčuoǯǯelæbme læm ja ællem; gutte muo ala ossko, josjoge jabma, almaken son ælla;

26 ja juokkaš, gutte ælla ja muo ala ossko, aǥalaǯǯat i jame. Oskokgo dam?

27 Son sunji cælkka: oskom, hærra! oskom don Kristus læk, dat Ibmel bardne, son, gutte mailbmai boattet galgai.

